
Garispanduan Bagi Mendapatkan Kelulusan Mengendalikan Pembelajaran atas 

Talian atau Secara Maya. 

Pengandali kursus maritim yang bercadang untuk mendapatkan kelulusan mengendalikan kursus 

diatas talian atau secara maya hendaklah membuat permohonan kepada pihak MPABD.  

Tujuan garispandu ini disediakan adalah untuk memberi garis pandu dan tatacara kepada 

Pengandali kursus maritim bagi mendapatkan kelulusan pengendalian kursus di atas talian atau 

secara maya mengikut piawaian yang telah ditetapkan didalam STCW Kod B-I/6. 

‘Kursus atas Talian atau secara maya’ bermaksud pembelajaran atau Pendidikan yang 

disampaikan melalui pengunaan teknologi digital. Bahan pengajaran dan pembelajaran yang 

disampaikan menggunakan media ini mempunyai grafik visual, perkataan, animasi, video ataupun 

audio. Disamping itu, ia juga menyediakan kemudahan seperti kemudahan dalam bentuk 

pembelajaran secara berkumpulan dan dibantu oleh tenaga pengajar dalam bidang tertentu di 

atas talian atau secara maya. 

1. Kelulusan  

Kelulusan adalah merupakan akreditasi MPABD kepada Pengandali kursus maritim. Tujuannya 

adalah untuk memastikan institut latihan maritim yang menyediakan latihan atas talian mengikut 

piawaian yang telah ditetapkan.  

Pengandali kursus maritim dikehendaki membuat permohonan bagi mengendalikan kursus atas 

talian atau secara maya, dan pertukaran/ penambahan isi kandung kursus, struktur atau tenaga 

pengajar.  

Bagi mendapatkan kelulusan kursus diatas talian atau secara maya, Pengandali kursus maritim 

hendaklah mendapatkan kelulusan daripada;  

1. Kementrian Pendidikan Negara Brunei Darussalam dan, 

2. Pihak berkuasa Maritim dan Pelabuhan Negara Brunei Darussalam (Maritime Port and 

Authority of Brunei Darussalam, MPABD). 

Kelulusan MPABD dikategorikan kepada tiga bahagian: - 

1.1. Kelulusan Interim 

1.1.1. Kelulusan interim diberi berdasarkan kepada Pengandali kursus maritim yang memenuhi 

kriteria minima supaya kursus atas talian atau secara maya akan dapat dimulakan. 

Kelulusan akan diberi selama satu (1) tahun. 

1.1.2. Kelulusan akan terbatal jika Pengandali kursus maritim berkenaan gagal mendapatkan 

kelulusan penuh dalam tempoh berkenaan. 

1.2. Kelulusan Penuh 

1.2.1. Juruaudit dari pihak MPABD akan menjalankan audit semasa pembelajaran dalam talian 

atau secara maya sedang di jalankan. Juruaudit boleh membuat teguran bagi tujuan 

meningkatkan kualiti bagi memenuhi piawaian yang ditetapkan. 

1.2.2. Kelulusan diberi selama lima (5) tahun tertakluk kepada audit tahunan.  

1.3. Pengesahan tahunan 

1.3.1. MPABD akan menjalankan audit tahunan kepada institut latihan maritim bagi kursus yang 

diluluskan bagi memastikan pematuhan kepada piawaian sepanjang masa. 

1.3.2. Kelulusan tahunan dijalankan sekali (1) setahun. 

2 Panduan Memohon Pembelajaran diatas Talian atau secara Maya 

Bagi mendapatkan kelulusan mengendalikan kursus diatas talian atau secara maya hendaklah 

menghadapkan dokumen-dokumen seperti berikut: - 

 

2.1 Surat permohonan 

Nama kursus, Jenis kursus diadakan, penerangan kursus dan jenis kelulusan yang akan 

dipohonkan. 

2.2 Proses Syarat-syarat kelulusan bagi Pembelajaran diatas talian 

i. Skop – Keterangan ringkas kursus mematuhi konvensyen/ Kod antarabangsa seperti STCW 

2010, peraturan, kaedah dan sebagainya. 

ii. Objektif – Kenyataan membincangkan tujuan dan objektif pembelajaran kursus. 

iii. Kelayakan kemasukan – Kelayakan untuk peserta menghadiri kursus seperti umur minima, 

keadaan kesihatan dan kelayakan minima bagi sesetengah kursus. 

iv. Nisbah pelajar/pengajar yang bersesuaian dengan kursus dipohon. 

v. Kelulusan tenaga pengajar – Senarai pengajar dengan keterangan pengalaman, latar 

belakang dan kelayakan (Biodata) serta salinan sijil kelayakan. 

vi. Material / ‘Slide’, Video, Nota dan ‘link’ yang akan digunakan semasa penyampaian 

pembelajaran diatas talian atau secara maya  hendaklah dihantar kepada pihak MPABD 

untuk penilaian selanjutnya. 

vii. Borang penilaian kursus yang akan digunakan bagi setiap pelajar dan contoh sijil -sijil 

kehadiran kursus dan Sebagai nya. 

viii. Bukti kehadiran bagi peserta yang menghadiri kursus. 

ix. Semua penyampaian melalui Video dan audio setiap sesi pembelajaran diatas talian 

haruslah dirakam sebahagianya dan butiran penyampaian hendaklah direkodkan  dan 

disimpan bagi bahan rujukan dimasa hadapan. Bahan ini boleh dimusnahkan selepas 2 

tahun. 

x. Medium elektronik, aplikasi atau laman sesawang yang digunakan hendaklah mengambil 

kira dari segi pengunaan diatas talian atau secara maya adalah selamat dan pembelajaran 

diatas talian dijamin dari percubaan untuk menggodam sistem. 

xi. Tempoh maksimum pembelajaran diatas talian bagi 1 sesi adalah 2 jam dan tidak melebihi 

6 jam bagi tempoh satu (1) hari tidak termasuk waktu rehat. 

xii. Mata Pelajaran atau kelas PDT hendaklah tidak bercanggah dengan mana-mana 

ketetapan/ keperluan sama ada perkara tersebut dinyatakan pada konvensyen 

antarabangsa, surat pekeliling IMO dan notice yang dikeluarkan oleh MPABD, 

perundangan negara, garis pandu, model kursus yang berkenaan dan spesifikasi kursus. 

xiii. Jadual kursus – Pembahagian masa setiap sukatan pelajaran yang akan disampaikan. 

xiv. Kaedah peperiksaan dan penilaian. 

xv. Contoh Sijil kehadiran kursus dan sebagainya. 

